
ஶ்ரீஅர்ஜுநாசார்யாஷ்டகம்

(ஜங்கி³தே³வாசார்ய)
ப்³ரஹ்மவித்³யோபதே³ஷ்டாரம் ப்³ரஹ்மோபாஸநதத்பரம் ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 1॥
ஸத்யாஹிம்ஸாதி³த⁴ர்மாணாம் பாலகம் ச ப்ரபோ³த⁴கம் ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 2॥
ஆத்மாநாத்மவிவேகஜ்ஞம் சிந்தகம் பரமாத்மந: ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 3॥
ஶிஷ்யாணாம் பஞ்சஸம்ஸ்காரகர்த்தாரம் ப⁴க்திதா³யகம் ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 4॥
ரஹஸ்யார்தோ²பதே³ஶேந ஶ்ரீஸம்ப்ரதா³யவர்த⁴கம் ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 5॥
விஜேதாரம் ச ஸித்³தா⁴நாம் விது³ஷாம் வாதி³நாம் ததா² ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 6॥
ஶ்ரீராமாநந்த³பா⁴ஷ்யாணாம் போ³த்³தா⁴ரம் சாவபோ³த⁴கம் ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 7॥
பராத்பரதரேஶத்வம் மந்தாரம் ஜாநகீபதே: ।
வந்தே³ஶ்ரீஜங்கி³தே³வார்யம் த்³வாராசார்யம் ஜக³த்³கு³ரும் ॥ 8॥
இதி ஶ்ரீஅர்ஜுநாசார்யாஷ்டகம் ஸம்பூர்ணம் ।

